
BO‘LAJAK TARBIYACHILARNI 
KASBIY PEDAGOGIK 

FAOLIYATGA TAYYORLASH 
TEXNOLOGIYALARI

Artikbayeva Aziza Abror qizi
UBS ijtmoiy-gumanitar fanlar kafedrasi o‘qituvchisi

Annotatsiya: Ushbu maqolada bo‘lajak tarbiyachilarning kasbiy kompetensiyalarini rivojlantirish, uning maqsad va vazi-
falari, shuningdek, ularning oliy ta’lim muassasalarida pedagog kadrlarning kasbiy kompetentligini baholash hamda rivoj
lantirish yo‘nalishlarini belgilashdagi imkoniyatlari tahlil qilingan.

Kalit so‘zlar: kasbiy kompetensiya, asosiy kompetensiya, kognitiv, kasbiy faoliyat, kompetensiyaviy texnologiyalar, ta’lim 
va ishlab chiqarish.
Abstract: This article analyzes the development of professional competencies of future educators, their goals and objec-
tives, as well as the possibilities for assessing the professional competence of pedagogical staff in higher education 
institutions and determining directions for further development.

Key words: professional competence, basic competence, cognitive activity, professional activity, competency-based 
technologies, education and production.
Аннотация: В данной статье анализируются вопросы развития профессиональных компетенций будущих вос-
питателей, их цели и задачи, а также возможности оценки профессиональной компетентности педагогических 
кадров высших учебных заведений и определения направлений их развития.

Ключевые слова: профессиональная компетентность, базовая компетентность, когнитивная деятельность, про-
фессиональная деятельность, компетентностные технологии, образование и производство.

KIRISH
Respublikamizda so‘nggi yillarda ijtimoiy hamkorlik sharoitida pedagog kadrlar tayyorlashning integrativ 

mexanizmlarini xalqaro standartlar asosida takomillashtirish, xorijiy davlatlar ta’lim muassasalarining filiallarini 
ochish, ta’lim-tarbiya tizimini yangi bosqichga ko‘tarish, oliy pedagogik ta’lim bilan qamrov darajasini oshirish, 
yosh avlodning ijodiy qobiliyatlarini rivojlantirish hamda interfaol qo‘llab-quvvatlashning me’yoriy asoslarini 
yaratish bo‘yicha tizimli ishlar amalga oshirilmoqda. Ko‘pgina tadqiqotchilarning fikricha, XX asrning oxiriga 
kelib fan, ta’lim va ishlab chiqarish o‘rtasidagi uzviy aloqaning yetarli darajada ta’minlanmagani tufayli fan o‘z 
mavqeini yo‘qota boshladi, bu esa ishlab chiqarish hajmining keskin pasayishiga olib keldi. Ta’lim va ishlab 
chiqarish o‘rtasidagi aloqani qo‘llab-quvvatlamasdan turib, fan va texnika taraqqiyotini ta’minlash hamda sanoat 
korxonalarining zamonaviy ehtiyojlariga javob beradigan malakali kadrlarni tayyorlash mushkul.

Ma’lumki, hozirgi vaqtda mutaxassislarning kasbiy tayyorgarlik darajasi o‘zgaruvchan mehnat bozori 
shart-sharoitlari bilan bevosita bog‘liq bo‘lib, yuqori malakali kadrlarni tayyorlash va talabalarning kasbiy kompe-
tensiyalarini rivojlantirish uchun kasbiy tayyorgarlik maqomini oshirish muhim ahamiyat kasb etadi. “Kompe-
tensiya” tushunchasiga to‘xtaladigan bo‘lsak, u fan bo‘yicha egallangan nazariy bilimlar, amaliy ko‘nikma va 
malakalarni kundalik hayotda uchraydigan amaliy hamda nazariy masalalarni hal etishda qo‘llay olish qobiliya-
tini anglatadi.

Shuningdek, kasbiy kompetensiyalarning turli tasniflari mavjud. Jumladan, R.V. Gurinaning ta’kidlashicha, 
kasbiy kompetensiyalar asosiy va maxsus qismlardan iborat. Asosiy kompetensiyalar har qanday zamonaviy 
mutaxassisning samarali kasbiy faoliyati uchun zarur bo‘lgan umumiy kompetensiyalarni o‘z ichiga oladi, maxsus 
kompetensiyalar esa muayyan kasbiy muammolarni hal qilish uchun talab etiladigan kompetensiyalar hisoblanadi. 
Mavzuning dolzarbligini ko‘rib chiqadigan bo‘lsak, bugungi kunda jamoat manfaatlari va mehnat bozorida ish 
beruvchilar mutaxassisdan zamonaviy texnologiyalar rivojlanish darajasiga mos keladigan kasbiy vakolat-
larga ega bo‘lishni talab qilmoqda. Kasbiy kompetensiyalarni rivojlantirishga doir yondashuvlar va vositalarni 

xilma-xilligiga qaramay, kasb-hunar ta’limi muassasalarida kasbiy kompetensiyalarni shakllantirish imkoniyat-
laridan yetarlicha foydalanilmayotgani aniqlandi. Amaliyotda ko‘proq kognitiv yondashuv qo‘llanilib, integratsi-
yalashgan yondashuv yetarli darajada tatbiq etilmayapti, bu esa integratsiya va differensiallashuv jarayonlarini 
hisobga olgan holda kasbiy vakolatlarni rivojlantirish muammosini kompleks yondashuv asosida ko‘rib chiqish 
imkoniyatini cheklaydi.

MAVZUGA OID ADABIYOTLAR SHARHI
Ta’lim jarayonlarini axborotlashtirish, kasbiy kompetensiyalarni shakllantirish hamda innovatsion-kreativ 

tayyorgarlikni rivojlantirish masalalari bo‘yicha B. Adizov, N.N. Azizxo‘jayeva, A.R. Aripjanova, U. Begimqulov 
va boshqa olimlar o‘z ilmiy tadqiqot ishlarida muhim fikrlarni ilgari surganlar. Talabalarda kasbiy-pedagogik 
faoliyatga barqaror motivatsiyani shakllantirishning psixologik va akmeologik xususiyatlari esa L.S. Vigotskiy, 
V.V. Davidov, A.K. Markova, N.V. Kuzmina, S.L. Rubinshteynlarning ilmiy izlanishlarida chuqur tahlil qilingan.

TADQIQOT METODOLOGIYASI
Taniqli rus olimlari E.A. Klimov va E.B. Bobrovalarning tadqiqotlariga ko‘ra, psixologik-pedagogik adabi-

yotlarni tahlil qilish, pedagogik tajribani umumlashtirish hamda ushbu yo‘nalishdagi o‘z izlanishlarimiz kasb-
hunar ta’limining pedagogik nazariyasi va amaliyotida bir qator qarama-qarshiliklarni aniqlash imkonini berdi. 
Xususan, kasbiy kompetensiyalarni shakllantirish uchun talabalarning loyihalash faoliyatiga asoslangan 
umumiy kasbiy fanlarni integratsiyalashni nazarda tutuvchi hamda eksperimental va qidiruv ishlari jarayonida 
sinovdan o‘tgan psixologik-pedagogik vositalar majmuasini ishlab chiqish zarurligi aniqlandi.

TAHLIL VA NATIJALAR
Aniqlangan qarama-qarshiliklar talabalarning kasbiy qobiliyatlarini rivojlantirish jarayonini ilmiy-nazariy 

jihatdan asoslash va uni amaliyotda amalga oshirish bilan bog‘liq muammolarni o‘rganishga xizmat qildi. 
Tadqiqotning maqsadi talabalarning kasbiy kompetensiyalarining tarkibi hamda tuzilishini aniqlashtirish, elek-
tron fanlarning integratsiyalashuvi asosida ularni rivojlantirish imkoniyatlarini belgilash, shuningdek, ilmiy va 
uslubiy darajada mavzuning dolzarbligi kasbiy rivojlanishning asosiy muammosi ekanligini anglashdan iborat. 
Kompetensiyalarni talabalarning ongli faoliyatini ta’minlovchi hamda samarali texnologiyalarni izlashga yo‘nal-
tiruvchi tashkiliy jarayon sifatida talqin qilamiz. Bunda ongli faoliyat talabalarga mustaqillik, faollik, o‘z faoliya-
tini loyihalash, mustaqil qarorlar qabul qilish va ular uchun javobgarlikni o‘z zimmasiga olish, o‘z harakatlari 
natijalarini ijtimoiy va kasbiy qadriyatlarga muvofiq tanqidiy baholash qobiliyatini beradi. Ijtimoiy-professional 
qadriyatlar deganda esa ijtimoiy-professional hamjamiyat tomonidan tan olingan va qabul qilingan xulq-atvor 
ko‘rsatmalarining birligi, shuningdek, shaxsning o‘z kasbiy faoliyatining maqsadlari va natijalariga munosabatini 
tushunamiz.

Klimov E.A. “Puti v professionalizm (psixologicheskiy vzglyad)” [1]. Shunday ekan, “kompetensiya” tushun
chasiga izoh beradigan bo‘lsak, u fan bo‘yicha egallangan nazariy bilim, amaliy ko‘nikma va malakalarni 
kundalik hayotda uchraydigan amaliy hamda nazariy masalalarni yechishda qo‘llay olishni anglatadi. Shu
ningdek, kasbiy kompetensiyalarning turli tasniflari mavjud. R.V. Gurinaning fikriga ko‘ra, kasbiy kompetensi-
yalar asosiy va maxsus qismlardan iborat: asosiy kompetensiyalar – har qanday zamonaviy mutaxassisning 
samarali kasbiy faoliyati uchun zarur bo‘lgan umumiy kompetensiyalar; maxsus kompetensiyalar esa muayyan 
kasbiy muammolarni hal qilish uchun talab etiladigan kompetensiyalardir.

Mavzuning dolzarbligini ko‘rib chiqadigan bo‘lsak, jamiyat manfaati hamda mehnat bozorida ish beruvchilar 
tomonidan qo‘yilayotgan talablar zamonaviy mutaxassisning hozirgi texnologik rivojlanish darajasiga mos 
kasbiy vakolatlarga ega bo‘lishini taqozo etadi. Kasbiy kompetensiyalarni rivojlantirish yondashuvlari va vosita-
larini yorituvchi ishlar tahlili ushbu muammoning hali tadqiqot bosqichida ekanligini ko‘rsatdi. Qo‘llanilayotgan 
vositalar xilma-xilligiga qaramay, kasb-hunar ta’limi muassasalarida kasbiy kompetensiyalarni shakllantirish 
imkoniyatlaridan yetarlicha foydalanilmayotgani aniqlandi. Amaliyotda ko‘proq kognitiv yondashuv qo‘llanadi, 
integratsiyalashgan yondashuv esa yetarli darajada tatbiq etilmaydi. Holbuki, integratsiya va parchalanish 
jarayonlarini hisobga olgan holda kasbiy vakolatlarni rivojlantirish muammosini har tomonlama ko‘rib chiqish 
aynan integratsiyalashgan yondashuv orqali samarali amalga oshirilishi mumkin. 

Ilmiy va uslubiy darajada izlanishlarning dolzarbligi kasbiy kompetensiyalarni rivojlantirishning asosiy 
muammosi talabalarni ongli faoliyatga jalb etadigan samarali texnologiyalarni izlash ekanligini anglash bilan 
bog‘liq. Biz ongli faoliyatni talabalarga mustaqillik, faollik, o‘z faoliyatini loyihalash, mustaqil qarorlar qabul 
qilish va ular uchun javobgar bo‘lish, shuningdek, o‘z harakatlari natijalarini ijtimoiy normalar hamda kasbiy 
qadriyatlarga muvofiq tanqidiy baholash imkonini beradigan uyushgan jarayon sifatida ko‘rib chiqamiz. Ijtimoiy-



AKTABGACHA VA
AKTAB TA’LIMI

117

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, yanvar, 1(2)-son

professional qadriyatlar deganda esa ijtimoiy-professional hamjamiyat tomonidan tan olingan va qabul qilingan 
xulq-atvor ko‘rsatmalarining birligi hamda shaxsning kasbiy faoliyat maqsadlari va natijalariga bo‘lgan shaxsiy 
munosabati tushuniladi.

XULOSA
Ko‘rinib turibdiki, kasbiy kompetensiya turli kasbiy vazifalarni hal etish uchun turli faoliyat turlarida qo‘llani

lishi mumkin bo‘lgan tizimlar majmuasini ifodalaydi hamda bo‘lajak mutaxassisning umumiy kasbiy tayyorgar-
ligini belgilaydi, yangi bilim va ko‘nikmalarni rivojlantirish va egallashga, shuningdek kasbiy mahoratini oshirish 
imkoniyatlarini yaratadi. Kasbiy tayyorgarlik jarayonida fanlarni integratsiyalashuvi asosida kasbiy kompeten-
siyalarni rivojlantirishning samarali texnologiyalarini aniqlashga imkon beradigan pedagogik muhitning xusu-
siyatlari quyidagicha tizimlashtiriladi: shaxsga yo‘naltirilgan texnologiyalar ichki imkoniyatlar va “yashirin” 
qobiliyatlarni yuzaga chiqarishga qaratilgan bo‘lib, talabaning ijtimoiy hamda kasbiy jihatdan qiziqish bildirgan 
sohasidagi qobiliyatlari va imkoniyatlari, xatti-harakatlari va faoliyat usullarini mustaqil tanlashiga asoslanadi. 
O‘quv va kognitiv faoliyatni o‘rganish texnologiyasi esa pedagog ta’siri yordamida talabani passiv holatdan faol 
holatga o‘tishiga imkon beradi.

